
 

Coinneamh:    Bòrd-stiùiridh 

Ceann-là/Àm:    25 Ògmhios 2026 aig 09:30m 

Càite:     Microsoft Teams 

 

Geàrr-chunntas – Seisean Fosgailte 

1. Cùisean Tòiseachaidh 
1.1. Fàilte is Leisgeulan 

Buill a’ Bhùird an làthair: 
Raibeart Dunbar [RD]   Cathraiche 
Stiùbhart MacLeòid [SML] 
Seonaidh Charity [SC] 
Michelle NicLeòid [MNL] – bho phuing 4.1 
John Neil Dòmhnallach [JND] 
Dòmhnall K Mac a Phì [DKM] 
Raibeart MacFhiongain [RMF] – bho phuing 5.1 
 
A’ Frithealadh: 
Ealasaid Dhòmhnallach [ED]  Ceannard / Oifigear Cunntachail 
Iain Mac a’ Mhaoilein [IMM]  Stiùiriche Leasachaidh 
Calum Rothach [CR]   Ceannard Foghlaim is Phlanaichean 
Nicola Pearson [NP]   Ceann an Ionmhais is Chùisean Corporra 
 
Geàrr-chunntas: 
Jamie MacGillEathain [JMG]  Co-òrdanaiche Corporra 
 
Leisgeulan: 
Cha robh leisgeulan ann. 
 
Chuir an Cathraiche fàilte air Buill agus an fheadhainn a bha an làthair. 
 

1.2. A’ Nochdadh Chom-pàirtean 
RD – Oilthigh Dhùn Èideann, Tobar an Dualchais, Ionad Gàidhlig Dhùn Èideann 
SC – Foghlam Alba 

 

1.3. Gnothach Iomchaidh Sam Bith Eile 
Cha robh gin ann. 

 

 

 



 

2. Conaltradh 
2.1. Conaltradh le Luchd-ùidh 

Rinn ED geàrr-iomradh air fiosrachadh air conaltradh le luchd-ùidh. 
 
Co-dhùnadh: 
Thug Buill fa-near don fhiosrachadh sa phàipear. 
 

3. Ionmhas 
3.1. Aithisg Ionmhais 

Rinn NP geàrr-iomradh air an aithisg ionmhais agus chaidh ainmeachadh gun robh an 
aithisg bhliadhnail agus na cunntasan air an cur dhan luchd-sgrùdaidh on taobh a-
muigh air Diluain 22 Ògmhios 2026. 
 
Co-dhùnadh: 
Thug na Buill fa-near don fhiosrachadh san aithisg ionmhais. 
 

4. Plana Corporra is Coileanadh 
4.1. Aithisg air Adhartas – Plana Nàiseanta 2023-28 

Thàinig MNL a-steach dhan choinneimh* 
Rinn IMM geàrr-iomradh air an aithisg air adhartas ris a’ Phlana Nàiseanta. 
 
Bha deasbad ann air susbaint na h-aithisg agus air amasan dhan bhliadhna ri teachd 
le ro-innleachd Gàidhlig Riaghaltas na h-Alba air fàire. 
 
Dh’ainmich ED an uimhir obrach gun robhar airson taing a chlàradh air saothair luchd-
obrach Bhòrd na Gàidhlig agus buidhnean com-pàirteachaidh. 
 
Co-dhùnadh: 
Chaidh deasbad a chumail air an aithisg. 
 

4.2. Aithisg air Planaichean Gàidhlig 
Rinn CR geàrr-iomradh air an aithisg dearcnachaidh air planaichean reachdail na 
Gàidhlig. 
 
Chaidh puingean a thogail air neo-gèilleadh aig buidhnean ann a bhith a’ 
stèidheachadh planaichean reachdail Gàidhlig. 
 
Chaidh mìneachadh gun robhas air na h-ùghdarrasan poblach a bha ann an neo-
ghèilleadh le Achd na Gàidhlig (Alba) 2005 a thoirt air ais ann an gèilleadh le obair 
dhìcheallach agus conaltradh bho Oifigearan Phlanaichean Cànain agus Manaidsear 
Planaidh is Ghnìomhan Reachdail. Tha pròiseas ann cuideachd airson àrd-oifigearan 
san Sgioba Àrd Stiùiridh a dhol an sàs ann an cuid de shuidheachaidhean neo-
ghèillidh. 
 



 

Co-dhùnadh: 
Dh’aontaich na Buill ris an aithisg. 
 

4.3. Foghlam agus Ionnsachadh 
Thug CR fiosrachadh às ùr seachad air foghlam agus ionnsachadh 
 
Chaidh còmhradh a chumail air suidheachadh Comhairle Crìochan na h-Alba agus an 
t-iarrtas airson Foghlam tro Mheadhan na Gàidhlig. Chaidh aithneachadh gun robh 
dòigh-giùlain an ùghdarrais ionadail ann an conaltraidhean na briseadh-dùil. A 
bharrachd air conaltradh eadar Bòrd na Gàidhlig agus an t-ùghdarras, tha Riaghaltas 
na h-Alba ann an conaltradh ris an ùghdarras. 
 
Co-dhùnadh: 
Thug na Buill fa-near don fhiosrachadh air foghlam agus ionnsachadh. 
 

5. Rianachd Mhì-chinntean 
5.1. Clàr Mhì-chinntean Ro-innleachdail 

Thàinig RMK a-steach dhan choinneimh* 
Rinn NP geàrr-iomradh air a’ chlàr mhì-chinntean ro-innleachdail agus thug i geàrr-
chunntas seachad air còmhraidhean air a’ chlàr aig Comataidh Sgrùdaidh is 
Dearbhachd. 
 
Rinn buill a’ Bhùird beachdachadh air a’ bhuaidh a bhiodh aig tòiseachadh Achd nan 
Cànanan Albannach air modail cunnart a’ Bhùird. Mhìnich oifigearan gu bheil an clàr 
ga sgrùdadh gu leantainneach. 
 
Co-dhùnadh: 
Dh’aontaich na Buill ris a’ chlàr. 
 

6. Aithisgean Bliadhnail nan Comataidhean 2025/26 
6.1. Aithisgean Bliadhnail nan Comataidhean 

Rinn ED ro-ràdh air na h-aithisgean bliadhnail dha Comataidh Poileasaidh is 
Ghoireasan agus Comataidh Sgrùdaidh is Dearbhachd. 
 
Rinn SC agus SML geàrr-iomradh air brìgh nan aithisgean agus obair nan 
comataidhean, a’ clàradh an cuid taing dha oifigearan Bhòrd na Gàidhlig airson an 
cuid saothrach. Chaidh aithneachadh gun robh duilgheadasan ann air sgàth agus nach 
eil buill gu leòr air a’ Bhòrd-stiùiridh. 
 
Thug an Cathraiche taing seachad dha SC agus SML airson an cuid obrach mar 
chathraichean nan Comataidhean. 
 
Co-dhùnadh: 



 

Thug na Buill fa-near don fhiosrachadh sna h-aithisgean bliadhnail dha na 
Comataidhean. 
 

7. Cùisean Corporra 
7.1. Atharrachaidhean air Comataidh Poileasaidh is Ghoireasan 

Rinn ED geàrr-iomradh air na h-atharrachaidhean ann am bun-riaghailtean 
Comataidh Poileasaidh is Ghoireasan. 
 
Bha còmhradh ann air puingean a thàinig às na h-atharrachaidhean. Bha ceist ga 
togail air mar a bhiodh dreuchd cathraiche a’ phannail ag obair leis gum biodh diofar 
dhaoine sa chathair air coinneamhan. Chaidh togail gum biodh am mion-fhiosrachadh 
fhathast ri dhearbhadh ach gun toireadh an cruth pannail an t-sùbailteachd a bhith a’ 
cur phlanaichean agus phoileasaidhean tro phròiseas iomchaidh mion-sgrùdaidh. 
 
Chaidh togail air iomraidhean air “Comataidh” sna bun-riaghailtean agus gum biodh 
atharrachadh air an fhacal gu “pannal” no “comataidh” nas soilleire. Fhreagair ED gun 
deigheadh na h-atharrachaidhean iomchaidh a dhèanamh agus gum biodh am 
pàipear ga sgaoileadh (PT2) chun nam Ball agus dearbhaidh an Cathraiche agus an 
Ceannard mar a bhios am Pannal air a stiùireadh tro phost-d. 
 
Chaidh aithneachadh nach feumar an t-atharrachadh ann an cruth na Comataidh 
aithris dha Riaghaltas na h-Alba air sgàth nàdar an atharrachaidh, ach tha fios aig 
Riaghaltas na h-Alba gu bheil a’ bhuidheann a’ dèanamh measadh air na 
comataidhean aice. 
 
Co-dhùnadh: 
Dh’aontaich na Buill ris na h-atharrachaidhean. 
Thèid iomradh air “Comataidh” atharrachadh sna bun-riaghailtean. 

[Gnìomh ED] 
 

7.2. Ùrachadh air Sgeama an Ùghdarras Tiomnaidh 
Rinn ED geàrr-iomradh air na h-atharrachaidhean air Sgeama an Ùghdarras 
Tiomnaidh. Chaidh aithneachadh, ged nach robh riatanas an t-atharrachadh seo 
aithris ris an Riaghaltas, gum biodh am fiosrachadh air atharrachadh san Sgeama ga 
sgaoileadh thuige. 
 
Chaidh togail air mearachdan anns an Sgeama (t.dd 75-76) agus gun robh còir “£1K” 
a bhith ann air t.d 75 agus “Bòrd” air t.d 76. Bhathas air mothachadh gun robh na 
mearachdan air nochdadh nuair a chaidh na faidhlichean a chur ann an cruth PDF. 
Thèid na mearachdan a cheartachadh. 
 
Co-dhùnadh: 
Dh’aontaich na Buill ris an ùrachadh air Sgeama an Ùghdarras Tiomnaidh. 
Thèid na mearachdan a cheartachadh.    [Gnìomh ED] 



 

 
7.3. Gnàth-riaghailtean a’ Bhùird-stiùiridh 

Rinn ED geàrr-iomradh air ùrachadh air na gnàth-riaghailtean. 
 
Chaidh còmhradh a chumail air dòigh taghaidh nam Ball agus mar a thèid a cho-
dhùnadh gun bidh iad  nam Ball de chomataidh, agus cuideachd air dreuchd Ball Co-
thaghte. 
 
Chaidh aithneachadh gu bheil dùbhlain air a bhith ann air sgàth agus nach eil Buill gu 
leòr air a’ Bhòrd-stiùiridh agus chan eil cùisean cho sùbailte agus a bhite an dòchas. 
 
Thèid pàipearan ullachadh nuair a bhios atharrachaidhean gan dèanamh air ballrachd 
chomataidhean gus adhbhar nan atharrachaidhean a chlàradh. Chaidh aithneachadh 
gum biodh e math dleastanasan agus uallaichean bhall-co-thaghte a dhearbhadh. 
Chaidh a mhìneachadh gum bi meatrags sgilean Bhall ga chleachdadh gus co-
dhùnaidhean a dhèanamh agus gur e an Cathraiche a nì co-dhùnadh deireannach air 
ballrachd chomataidhean.    
 
Co-dhùnadh: 
Dh’aontaich na Buill ris na gnàth-riaghailtean. 
Thèid am pròiseas air co-dhùnaidhean air ballrachd chomataidhean a mhìneachadh.  
[Gnìomh] 
 

7.4. Aithisg Slàinte is Sàbhailteachd 
Rinn NP geàrr-iomradh air an fhiosrachadh san aithisg.  
 
Thog RMF gum biodh e math nan robh fiosrachadh air siubhal air toirt a-steach dhan 
aithisg. Thèid fiosrachadh air siubhal a chur ri aithisgean slàinte is sàbhailteachd ach 
chaidh aithneachadh nach robh Bòrd na Gàidhlig a’ brosnachadh luchd-obrach a bhith 
a’ dràibheadh agus gum bithear a’ brosnachadh luchd-obrach dòighean-siubhail 
poblach a chleachdadh. 
 
Co-dhùnadh: 
Thug na Buill fa-near don fhiosrachadh san aithisg. 
Chaidh a cho-dhùnadh gum bi fios air siubhal an cois aithisgean slàinte is 
sàbhailteachd ri teachd. [Gnìomh] 
 
 

7.5. Pàipear Tuigse Innealta (AI) 
Rinn ED geàrr-iomradh air a’ phàipear air Tuigse Innealta. Thog ED gum bi Bòrd na 
Gàidhlig a’ stèidheachadh poileasaidh air a’ chuspair. Bidh a’ bhuidheann a’ sireadh 
comhairle, air stèidhean foirmeil agus neo-fhoirmeil, bhon taobh a-muigh gus 
coimhead air na cothroman a dh’fhaodadh a bhith ann an cleachdadh tuigse innealta 
dhan bhuidhinn agus dhan roinn phoblaich air fad. Le ath-leasachadh san Roinn 



 

Phoblach na phrìomhachas aig Riaghaltas na h-Alba bidh tòrr bhuidhnean a’ dèanamh 
rannsachadh air a’ chuspair. 
 
Chaidh a thogail gun robh e cudromach nach biodh droch bhuaidh air cleachdadh 
tuigse innealta air uimhir obraichean Gàidhlig. 
 
Thug an Cathraiche taing dha ED airson am pàipear seo a thoirt dhan Bhòrd-stiùiridh. 
 
Co-dhùnadh: 
Thug na Buill fa-near don fhiosrachadh sa phàipear. 
 

8. Plana-obrach a’ Bhùird-stiùiridh 
8.1. Plana-obrach 2026/27 

Rinn ED geàrr-iomradh air plana-obrach a’ Bhùird-stiùiridh agus thog i gun deach 
cuspair “Ro-innleachd Rannsachaidh agus Fiosrachaidh” a chur ris a’ phlana-obrach 
agus gun nochdar dà thuras sa bhliadhna. 
 
Co-dhùnadh: 
Dh’aontaich na Buill ris a’ phlana-obrach. 
 

9. Gnothach Iomchaidh Sam Bith Eile 
Cha robh gin ann. 
 
Thug an Cathraiche taing dha oifigearan Bhòrd na Gàidhlig airson na pàipearan ullachadh 
agus thug e taing dha SML airson a chuid obrach os cionn na Comataidh Sgrùdaidh is 
Dearbhachd thar nam bliadhnachan leis gum bi e air leigeil dheth a dhreuchd ron ath-
choinneamh. 

Chaidh a’ choinneamh dhùnadh aig 11:06m. 

Ceann là na h-ath-choinneimh: 08/10/2026 

Deireadh an t-Seisein Fhosgailte 

 

 

 

 

 

 

 

 




